
KOMUNIKATË PËR SHTYP 
 

SHBA-të i ndihmojnë Maqedonisë për modernizimin e sistemit për 
lëshimin e lejeve ndërtimore 
 

 

Me qëllim të rritjes së efikasitetit, është standardizuar procesi i marrjes së lejeve për projektet e 
reja ndërtimore në Maqedoni. Kjo arrihet përmes pakos së urbanizmit, të cilin USAID (Agjencia 
amerikane për zhvillim ndërkombëtar) do ta shpërndajë në të gjitha komunat në Maqedoni. 
USAID është pjesë e misionit të SHBA-ve në Maqedoni.  
 

Rritja e efikasitetit në procesin e lëshimit të lejeve ka qenë një detyrë e përbërë prej disa 
hapave. USAID në bashkëpunim me Ministrinë për transport dhe lidhje dhe Bashkësinë e 
njësive të vetëqeverisjes lokale (BNJVL) ka krijuar një grup punues të përbashkët për 
standardizimin e procedurave për lëshimin e lejeve ndërtimore në Maqedoni. Pas standardizimit 
të procedurave, USAID ka përgatitur një softuer, formularë të dokumenteve dhe doracakë, të 
cilët do t'i ndihmojnë të gjitha 84 komunave në menaxhimin e procesit të lëshimit të lejeve 
ndërtimore. Për t'i ndihmuar qytetarëve të cilët kërkojnë leje ndërtimore, USAID ka përgatitur 
posterë dhe fletushka ku shpjegohen të gjitha hapat në procesin e marrjes së lejes ndërtimore. 
 

"Me standardizimin e procesit të lëshimit të lejeve ndërtimore dhe veglat e siguruara për 
administratën lokale, qytetarëve do t'u mundësohet kuptimi më i lehtë i procesit, me çka do të 
rritet transparenca", ka thënë William Althaus, drejtor i Projektit të USAID-it për decentralizim, i 
cili e ka realizuar këtë detyrë për lëshimin e lejeve ndërtimore. Ai ka theksuar se "transparenca 
e procesit të lëshimit të lejeve ndërtimore do të ndihmojë në inkurajimin e ndjenjës së sigurisë 
tek investuesit, të cilët dëshirojnë të investojnë në Maqedoni".  
 

Pas prezentimit të veglave të reja në manifestimin e mbajtur në Shkup, përfaqësuesit e të gjitha 
84 komunave kanë marrur nga një pako për urbanizëm, të cilën do ta shfrytëzojnë komunat e 
tyre.  
 
SHËNIM PËR REDAKTORËT: 

Që nga viti 1993, populli amerikan ka investuar më tepër se 450 milionë dollarë amerikanë në 
Maqedoni përmes USAID-it. Momentalisht në zbatim e sipër janë mbi 20 projekte me vlerë prej 
30 milionë dollarëve në vjet. Këto projekte kanë për qëllim ta ndihmojnë tranzicionin e 
Maqedonisë drejt ekonomisë së tregut, dhe demokracisë multietnike. Ato përfshijnë nisma për 
përshpejtimin e rritjes ekonomike, zhvillimin e institucioneve demokratike, dhe arsimimin e 
qytetarëve për ekonomi moderne. USAID siguron ndihmë ekonomike dhe humanitare për mbi 
100 shtete. Për më tepër informata, ju lutemi vizitoni: http://macedonia.usaid.gov/  


